
 

 Врз основа на член 108 став 1 точка 14 од Законот за основното образование 

(„Службен весник на Република Северна Македонија“ бр. 161/2019, 229/20) Училишниот 

одбор на ООУ„Ацо Шопов“- Бутел, Скопје, на состанокот одржан на 29.08.2022 година 

донесе 

 

 

П  Р  А  В  И  Л  Н  И  К 

За условите и начинот за давање на користење  на  термини во спортските објекти и друг  

простор со кој располага ООУ „Ацо Шопов“ 

 

 

I. Општи одредби 

 

Член 1 

Со овој правилник се уредуваат условите и начинот за давање на користење  на  

спортските објекти и друг  простор со кој располага ООУ „Ацо Шопов“ - Бутел, Скопје. 

 

Член 2 

Спортските објекти и простор од член 1 на овој правилник може да се дава на 

користење за спорт и рекреација или други потреби на правни лица заради вршење дејност 

под услови пропишани со закон и овој Правилник. 

 Просторот што се издава не смеее да биде во функција на воспитно-образовниот 

процес и издавањето да не ја попречува функцијата, текот и квалитетот на воспитно-

образовниот процес. 

 Употребата нема да влијае на безбедноста на учениците , како и лицата што ќе ги 

користат деловите од објектите наменети за користење. 

 Намената заради која се издава, не доведува до негово оштетување. 

 

Член 3 

Објектите и простор се даваат на користење на одредено време од една година и 

истите не може да се издаваат во подзакуп. 

Договорот за користење може да престане пред истекот на времето за кое е склучен 

кога корисникот не ги подмирува редовно обврските кон давателот или на барање од двете 

страни доставено најмалку 30 дена пред раскинување на договорот . 

Корисникот е должен да го користи предметот на закуп како добар домаќин и не 

може да врши измени на објектите и просторот  (преградување, поправки, преправки и др. 

инвестициони работи). 

По престанување на користењето по кој основ, корисникот е должен да го врати 

спортскиот објект и простор со записник во исправна состојба, во спротивно трошоците за 

надоместок и поправка паѓаат на товар на корисникот. 

 

Член 4 

Износот на надоместокот за користење на просторот се определува со одлука од 

Училишниот одбор. 

Висината на почетната цена на закупнината се утврдува во зависност од видот на 

просторот. 

Училиштето го дава на користење следниот простор: 

 

- користење термини во фискултурната сала и посебна просторија во склоп на салата  

- користење тениско игралиште 



- користење мрежа за тенис 

- користење на училница  

- користење на училишен двор  

- користење друг простор (аула, ходник, дистрибутивна кујна, просторија до влезот на 

училиштето и сл.)  

- користење двор во старото школо. 

 

 

Член 5 

Висината на надоместокот како и други услови на користење се утврдуваат со 

Договор за користење на спортскиот објект или училишен простор што се склучува помеѓу 

училиштето и корисникот. 

 

II. Комисија за издавање на деловен простор 

 

Член 6 

Постапката за давање на користење на спортските објекти или училишен простор ја 

спроведува Комисија за давање на  користење на спортските објекти или училишен 

простор (во натамошниот текст Комисија), формирана од страна на Училишниот одбор. 

Слободните термини од објектите за спорт или училишен простор се давааат на 

користење за спорт, по доставено барање за реализација на тренинг или натпревари, за 

странски јазици, играорна и сл. 

 

Член 7 

Комисијата е составена од претседател и два члена и нивни заменици. 

Мандатот на комисијата е една години. 

 

Член 8 

Во текот на постапката  Комисијата ги врши следните работи: 

- распишува оглас за давање на  користење на спортските објекти или училишен 

простор; 

- ги утврдува условите за давање на  користење на спортските објекти или училишен 

простор согласно одредбите на овој Правилник; 

- поднесува извештај до директорот со предлог за склучување договор за давање на 

користење на термини во спортските објекти или простор ; 

-     врши други работи во согласност со овој правилник 

 

Член 9 

Комисијата работи на седници кои ги свикува и со кои раководи претседателот. 

Претседателот се грижи за правилно и законско работење на истата. 

За текот на седницата за донесените одлуки се води записник, што го потпишуваат 

сите присутни членови на Комисијата. 

 

 

III. Начин и постапка за давање на користење на спортските објекти или 

училишен простор 

 

Член 10 

Давањето  на  користење на спортските објекти или училишен простор се врши по 

пат на прибирање на понуди преку објавување на  јавен оглас. 

 



Член 11 

Огласот за давање  на  користење на спортските објекти или училишен простор  се 

објавува во средствата за јавно информирање. 

Огласот трае три дена од денот на неговото објавување.   

 

Член 12 

Огласот за давање на користење на спортските објекти или училишен простор содржи: 

- назив и адреса на училиштето што го распишува огласот; 

- местоположба и површина на простор; 

- период на давање на користење на спортските објекти или училишен простор; 

- намената на давање на  користење на спортските објекти или училишен простор; 

- начин на плаќање; 

- рок на траење на огласот; 

- начин на пријавување на огласот; 

- начин на кој може да се види огласениот простор; 

- критериуми за избор на најповолна понудувач; 

- состојба во која се издава простор; 

- опис што треба да содржи понудата и како да се достави. 

 

Член 13 

Понудата треба да содржи: 

А. Правни лица: 

- Назив и седиште на правното лице, жиро сметка, банка депонент и единствен даночен 

број; 

- Доказ за регистрирана дејност, 

- Копија од тековна состојба издадена од Централен регистар за правни лица (не постара од 

шест месеци); 

- Уверение дека не е под стечај или ликвидација (не постаро од шест месеци); 

- Потврда дека не му е изречена забрана за вршење дејност (не постара од шест месеци); 

- Точна назнака за кој простор и термини се конкурира и кој износ се нуди; 

- Назнака за која дејност или намена се бара просторот; 

 

Б.Физички лица: 

- Име и презиме, адреса, телефонски број за контакт и е-маил адреса; 

-Трансакциска сметка; 

- Точна назнака за кој простор и термини се конкурира и кој износ се нуди; 

 

Член 14 

Понудите се доставуваат по пошта или во архивата на училиштето со назнака ЗА 

ОГЛАС за давање на  користење на спортските објекти или училишен простор . 

Понудите и документацијата се доставува во затворен плик со ознака ,,не отварај,, 

во горниот лев агол и реден  број  под кој е објавен деловниот простор во огласот. 

Пликот не смее да содржи никакви ознаки со кои би можел да се идентификува 

понудувачот. 

Понудата се доставува во еден оригинален примерок кој треба да е заверен и 

потпишан од одговорното лице на понудувачот. 

 

IV. Избор на најповолна понуда 

 

Член 15 

Најповолна понуда се избира врз основа на : 



- Највисока понудена цена; 

- Начин на плаќање на закупнината (авансно); 

- Најавени инвестиции за кои училишниот одбор дава согласност; 

 

Член 16 

Пристигнатите барања ги отвара и разгледува Комисијата без присуство на 

пријавените кандидати. 

Некомплетни и ненавремено доставени барања Комисијата нема да ги разгледува и 

за тоа го известува барателот. 

 

Член 17 

Како инвестиции за оплеменување на просторот од член 15 алинеа 3 се сметаат 

занаетчиски работи со кои просторот ќе биде доведен во подобра функционална состојба; 

Инвестиции поврзани или неопходни заради обавување на предвидената дејност на 

закупецот не влегуваат во оваа категорија. 

Со посебен Анекс кон Договор двете страни ќе се договорат за признавање на 

инвестициите со пребивање со закупнината, а во зависност од висината на инвестицијата. 

 

Член 18 

При реализација на инвестицијата училиштето ќе врши контрола во набавката, 

цената и квалитетот на материјалите. 

По завршувањето на инвестицијата истата ќе остане во сопственост на училиштето 

и при ослободување ( по било кој основ) на деловниот простор закупецот ќе го предаде со 

состојба на реновирањето. 

 

Член 19 

По поднесените барања од страна на барателот, училиштето дава термини за 

користење на спортскиот објект или училишен простор. Во случај барањето да биде 

поднесено од два или повеќе баратели за исти терминате или простор истите се даваат на 

барателот кој понудил повисок надоместок. 

Нема да биде прифатена понудата на понудувачот кој претходно бил корисник на 

термини или простор, а должи надоместок на училиштето од претходен договор. 

Просторот се доделува на најповолниот понудувач. За најповолен понудувач се 

смета оној кој понудил највисока закупнина. 

При изборот за најповолен понудувач, доколку ги прифаќаат условите од 

најповолната понуда, преднос имаат претходните корисници под услов редовно да ги 

подмируваат обврските од претходните договори и за деловниот простор се грижеле со 

внимание на  совесни домаќини; 

 

Член 20 

Комисијата ги разгледува пристигнатите понуди во рок од три дена по завршување 

на огласот, изготвува ранг листа на пријавените учесници според утврдените критериуми и  

доставува Извештај со предлог за избор на најповолна понуда до директорот. 

 На понудувачите чии понуди не се прифатени им се враќаат документите со 

објаснување за причините за неприфаќање на истите. 

 

Член 21 

Против одлуката на Комисијата за избор на најповолна понуда незадоволниот 

понудувач има право на приговор до Училишниот одбор во рок од 3 дена од денот на 

приемот на известувањето. 

Приговорот нема суспензивно дејство. 



Член 22 

По завршување на јавниот оглас слободните термини за давање на користење на 

термини или простор за кои не се јавиле заинтересирани баратели, во текот на годината 

можат да се даваат на користење со договор со непосредна спогодба со заинтересирано 

правно или физичко лице, под услови објавени во огласот, за пократок период од една 

година, односно најмалку за еден месец. 

 

Член 23 

Давањето на користење на термини или простор се врши врз основа на Договор за 

давање на користење термини или закуп на друг простор за определено време, кој се 

склучува помеѓу училиштето и барателот. 

Доколку во рок од осум дена учесникот не го потпише договорот, деловниот 

простор му се доделува на наредниот понудувач од ранг листата. 

 

 

V. Преодни и завршни одредби 

 

Член 24 

Договорот за користење на термини или закуп на друг простор престанува да важи 

од следните причини: 

1. Доколку со одлука на суд или друг државен орган на корисникот му е изречена 

забрана за вршење на дејноста; 

2. По писмено барање на корисникот; 

3. Поради непочитување на обврските од договорот. 

 

Член 25 

Склучените договори за давање на користење на спортските објекти или закуп на 

друг  простор  престануваат да важат со  истекот на рокот за кој се склучени. 

 

Член 26 

Правилникот влегува во сила осмиот ден од објавувањето на огласна табла. 

 

Член  27 

Со влегување во сила на овој Правилник престанува да важи Правилникот за 

условите и начинот за давање на користење  на  термини во спортските објекти и друг  

простор со кој располага ООУ „Ацо Шопов“  бр. 0101-739/3 од 09.10.2018 година. 

  

 

 

                    Претседател на Училишен одбор 

 

 

                     __________________________ 

      


